
მასწავლებელთა პროფესიული განვითარების ეროვნული ცენტრის მიერ 

ადმინისტრირებად ვებ გვერდს www.pedagogi.ge დაემატა ახალი ბლოკი 

,,მასწავლებლობის მაძიებელი” 

 

 

 

ყველა მსურველი, ვისაც სურს მასწავლებლის ან მაძიებლის ვაკანსიაზე გამოხმაურება, 

უნდა დარეგისტრირდეს აღნიშნულ ვებ-გვერდზე. 

 

 

 

რეგისტრაციის ბლოკში პირადი ნომრისა და დაბადების თარიღის ჩაწერის შემდეგ 

თქვენ ავტომატურად გამოგიჩნდებათ ველები პერსონალური მონაცემებისთვის. 



 

 

 შემდეგი ნაბიჯია პერსონალური ინფორმაციის ველების შევსება. თქვენ უნდა შეავსოთ 

ყველა ველი და ატვირთოთ მოთხოვნილი დოკუმენტაცია. თუ დოკუმენტი არასწორად 

ატვირთეთ, შეგიძლიათ წაშალოთ ამ სიმბოლოზე ხელის დაჭერით და ატვირთოთ 

ახალი. ბლოკის სრულად შევსების შემდეგ დააჭირეთ ღილაკს შენახვა 



 

 



 

მომდევნო ნაბიჯია სამუშაო გამოცდილების ბლოკის შევსება. ცხრილში უნდა შეიტანოთ 

თქვენი სამუშაო გამოცდილება, რომელიც სწავლებას უკავშირდება.      ღილაკზე ხელის 

დაჭერით შეგიძლიათ დაამატოთ ყოველი შემდეგი გამოცდილება. როდესაც 

დაასრულებთ ცხრილის შევსებას, დააჭირეთ ღილაკს შენახვა. 

 

 

შემდეგ უნდა შეავსოთ სასურველი სკოლისა და საგნის ბლოკი. პირველ რიგში უნდა 

მონიშნოთ ,,მასწავლებელი“ ან ,,მაძიებელი“ თქვენი კვალიფიკაციის შესაბამისად. 

თქვენ ირჩევთ  "მასწავლებელს", თუ აკმაყოფილებთ რომელიმე ქვემოთ ჩამოთვლილს: 

• გაქვთ სქემით მინიჭებული ნებისმიერი სტატუსი (პრაქტიკოსი, უფროსი, წამყვანი 

ან მენტორი); 

• ხართ სერტიფიცირებული მასწავლებელი; 

• თქვენი დიპლომით დასტურდება, რომ გაქვთ მასწავლებლობის უფლება და, ამავე 

დროს, ჩაბარებული გაქვთ საგნის გამოცდა; 

• გაქვთ დოქტორის/დოქტორთან გათანაბრებული ხარისხი ეროვნული სასწავლო 

გეგმით გათვალისწინებულ რომელიმე საგანში ან საგნობრივ ჯგუფში; 

• ჩაბარებული გაქვთ საგნის გამოცდა და გავლილი გაქვთ 60-კრედიტიანი ან სხვა 

მასწავლებლის მომზადების საგანმანათლებლო პროგრამა. 



სხვა შემთხვევაში უნდა მონიშნოთ "მასწავლებლობის მაძიებელი". 

 

 

 

 

მასწავლებლის ან მაძიებლის არჩევის შემდეგ ავსებთ ამავე გვერდზე მოცემულ ყველა 

ველს. თქვენ შეგიძლიათ აირჩიოთ ერთი ან ერთზე მეტი რეგიონი, რაიონი და სკოლა, 

სადაც გსურთ თქვენს მიერ არჩეული საგნის/საგნების სწავლება. ამ ველების შევსების 

შემდეგ დააჭირეთ ღილაკს შენახვა. 

 



 

 

 

ბოლო ნაბიჯია გამოცდებისა და მოტივაციის ბლოკის შევსება, სადაც თქვენ შეგყავთ 

ინფორმაციას ჩაბარებული გამოცდების შესახებ და წერთ სამოტივაციო წერილს. ამის  

შემდეგ დარეგისტრირებულ  მსურველს აქვს პირადი პროფილი და ის პერიოდულად 

ელ-ფოსტით იღებს  შეტყობინებას  მასზე მორგებული ყველა ვაკანსიის შესახებ.  



 

 

 

თქვენ ნებისმიერ დროს შეძლებთ დაათვალიეროთ თქვენი პროფილი და ,,სასურველი 

ვაკანსიების“ ველში ნახოთ ვაკანსიები, რომლებიც გამოცხადებულია თქვენ მიერ არჩეულ 

საგანში თქვენთვის სასურველ რეგიონსა და თუ სკოლაში. 



 

 

გისურვებთ წარმატებას! 


